
BAIX0O 0 LEMA “SALARIO oU CONFLITO”, UGT CONVOCA MOBILIZACIONS
O DiA 6 PARA RECLAMAR A PATRONAL O DESBLOQUEO DA NEGOCIACION
COLECTIVA E A SUBA DOS SALARIOS

En Galicia as mobilizaciéns levaranse a cabo na Coruna e Vigo, as 12.00 horas, fronte as sedes das

confederacions de empresarios

Redaccion.- Baixo o lema “Sala-
rio ou conflito”, UGT, xunto con
CCOO, convocan mobilizaciéns o
vindeiro dia 6 de xullo en todo o Es-
tado para reclamar a patronal o des-
bloqueo da negociacién colectiva e a
suba dos salarios.

Concretamente, en Galicia, estan
convocadas duas concentraciéns, as
12.00 horas, fronte as sedes das
confederacions de empresarios en
Vigo e na Corufa.

Dende UGT reclamase que na ne-
gociacién se incluan non s6 o au-
mento dos salarios en consonancia
co momento inflacionista que se esta
a vivir, senén tamén en relacion coa
suba de prezos por parte das em-
presas, que lles estda a dar benefi-
cios extraordinarios.

As demandas son razoables, con
aumentos de agora ao 2024 dun total
do 8%, sempre garantindo unha clau-
sula de revision salarial que preserve

o poder de compra dos
traballadores e traballa-
doras.

Dende o ano 2008 os
salarios estan conxela-
dos e non baixaron gra-
zas ao empuxe dos sindi-
catos pero no contexto
actual urxe recuperalos
porque o pais o precisa e
non ten sentido entrar
nun proceso de confron-
tacion cando isto se pode
solucionar nunha mesa
de negociacion.

Ademais, hai que lem-
brar que s6 garantindo a
demanda interna, para o
que fai falta consumo e
poder de compra para os
traballadores e traballa-
doras deste pais, sera
posible unha saida a si-
tuacion de crise que se
esta a vivir.

AsS PERSOAS TRABALLADORAS ESTANSE EMPOBRECENDO MES A MES

Redaccién.- Os datos do avance de
IPC correspondentes ao mes de xufio mos-
tran un novo récord da taxa anual, esta vez
do 10,2%. De confirmarse cos datos defi-
nitivos, seria a primeira vez que se alcan-
zan os dobres dixitos desde abril de 1985.
O nivel xeral dos prezos segue aumen-
tando e rexistrando niveis historicamente
elevados e xa se trasladou a inflaciéon sub-
xacente (5,5%), que non ten en conta os ali-
mentos non elaborados nin os produtos
enerxéticos, o que resulta preocupante.

Con todo, os salarios seguen sen cre-
cer. Concretamente, os aumentos sitlanse
no 2,4% ata maio de 2022. Isto xera unha

importante diminucion no poder de compra
dos traballadores e traballadoras. Para
UGT, é imprescindible que os salarios au-
menten e se protexan ante a incerteza da
evolucion da inflacion. Para iso, € necesa-
rio que a negociacion colectiva estenda o
uso das clausulas de revision salarial, que
permiten aumentar o salario dos traballa-
dores e traballadoras se a inflacion é supe-
rior as previsions existentes cando se pac-
tou.

Ademais, o sindicato considera funda-
mental introducir mecanismos de control
publico ante as subidas de prezos nos bens
e servizos basicos, como se fixo coa limi-

tacion ao prezo da bombona de butano.

Neste sentido, UGT valora a orientacion
das medidas incorporadas no ultimo pa-
quete de urxencia, pero considera que al-
gunhas delas seran pouco eficaces e de-
beriase ir mais alo. A situacion esixe unha
intervencion mais directa e rapida nas acti-
vidades que estan a xerar as tensions in-
flacionistas e unha extensién das medidas
protectoras das rendas das clases medias
e das persoas mais desfavorecidas. Sé fre-
ando a espiral de aumentos que se esta
dando nalgunhas empresas e sectores
para elevar as suas marxes de beneficio lo-
grarase reducir o nivel xeral de prezos.

XUNTA DE GALICIA

* : CONSELLERIA DE CULTURA, EDUCACION
E ORDENACION UNIVERSITARIA

Asi, as tres xornadas de folga desta semana xa quedaron desconvocadas

Os TRABALLADORES DO METAL DA PROVINCIA DA CORUNA ACEPTAN EN
ASEMBLEA A PROPOSTA DE MEDIACION DO AGA PARA O CONVENIO

UGT FICA valora a proposta que garante un convenio digno sen perda de poder adquisitivo

Redaccion.- Despois de varias xorna-
das de folga e mobilizaciéns, os traballa-
dores e traballadoras do metal da provin-
cia da Corufia aceptaron, nas respectivas
asembleas convocadas o dia 27 por UGT,
CCOO e CIG, a proposta de mediacion do
AGA para desbloquear o convenio do sec-
tor.

Asi, ponse fin &s mobilizacions que es-
taban a protagonizar os traballadores e tra-
balladoras do sector e, concretamente, que-
daron desconvocadas as tres xornadas de
folga, dias 28, 29 e 30, desta semana.

UGT FICA Gallicia valora esta proposta
que garantira un convenio digno sen perda
de poder adquisitivo para os traballadores
e traballadoras do sector.

Concretamente, a proposta pasa por
un convenio cunha vixencia de 2020 a
2025. En materia de salarios, prevese un in-
cremento do 0% para o 2020; 4,5% para o

2021; 4% para o 2022;
3% para o 2023; 2%
para 0 2024; 1,5% para
0 2025. Dende o 2022
prevese clausula de re-
visién salarial ao cruce
co IPC real e con paga
de atrasos.

No 2025 garanti-
zase o pago dun dife-
rencial do 2% sobre o
IPC real dos anos 2022
ao 2025, actualizando as taboas e xerando
atrasos dende o 1 de xaneiro de 2025.

En materia de subrogacion acéptase a
proposta sindical asi como en todo o rela-
tivo & desconexion dixital.

A xornada reducese en 8 horas no
2023, quedando a mesma en 1.752 horas.
As vacacions seran de 24 dias laborables
dende o0 1 de xaneiro de 2023 e os pluses

v

de convenio revalorizaranse co incremento
acordado cada ano.

En definitiva, para UGT FICA, esta
proposta de mediacion do AGA garante
0 que se estaba a demandar, un con-
venio digno, sen perda de poder ad-
quisitivo dos salarios e demostrase,
unha vez mais, que a presion, a mobi-
lizacién e o traballo sindical dan os
seus froitos.

Os SINDICATOS ARRANCAN DA CONSELLERIA DE EDUCACION O
COMPROMISO DE NEGOCIAR O MANTEMENTO DO EMPREGO NO ENSINO

CONCERTADO

Redaccién.- O pasado martes
tivo lugar unha xuntanza de UGT e
CCOO con varios membros da Con-
selleria de Educacién na que cada
unha das organizaciéons sindicais
trasladamoslle a preocupaciéon pola
perda de postos de traballo como
consecuencia do peche de unidades.
Sinalamos as lifias esenciais da pro-
posta de acordo que presentamos as
tres organizacions sindicais. Expu-
Xxemos que esas propostas contefien
os instrumentos necesarios para su-
perar esta situacion, trasladar esta-
bilidade laboral ao sector e contri-
buir a mellorar a calidade do sistema
educativo.

Atopamos disposiciéon ao dialogo
por parte da Conselleria de Educa-
cién, que se comprometeu a convo-
car, en datas préximas, a todas as
organizaciéns para negociar un
Acordo de Mantemento de Emprego.

Na reunién co conselleiro, a vin-
deira semana, exporémoslle e de-
fenderemos as nosas propostas. So-
licitarémoslle un cambio de rumbo
respecto aos traballadores e traba-

lladoras do ensino
concertado e con-
vidarémolo a tran-
sitar pola via da
negociacién e a
concertacion que
leva mais de 12
anos bloqueada.
Na mesa de nego-
ciacion do Acordo
defenderemos os
interés de todas as
persoas que traba-
Ilan no ensino con-
certado.

Nunha primeira
fase CCOO, CIG
e UGT fomos ca-
paces de elaborar unha proposta de
Acordo unitaria, presentala e lograr
que a Conselleria de Educacién re-
cibise aos representantes do ensino
concertado e se comprometese a ne-
gociar un Acordo de Mantemento de
Emprego. Entramos agora na se-
gunda fase dun proceso no que con-
fiamos e apostamos por atopar res-
postas satisfactorias as nosas
demandas. Pero tamén manifesta-

mos que estamos en disposicion de
pasar a fases mais reivindicativas se
os lexitimos intereses dos traballa-
dores e traballadoras do ensino con-
certado non fosen atendidos.

UGT, CCOO e CIG volvemos de-
mostrar eficacia e de que lado esta-
mos na defensa dos intereses dos
traballadores e traballadoras do en-
sino concertado.

UGT-SERVIZOS PUBLICOS INSTA AS EMPRESAS DE AXUDA A DOMICILIO EN
GALICIA A QUE SUBAN OS SALARIOS O 6,5% COMO SENTENZA A

AUDIENCIA NACIONAL

Redaccion.- UGT Servizos Publicos
ganfa a sentenza na Audiencia Nacional pola
cal as empresas do sector da dependencia
deben incrementar un 6,5% os salarios. A
sentenza recofiece o dereito das traballado-
ras a aplicacion da clausula de revision sa-
larial automética contida no artigo 8 do VIl
Convenio da dependencia e ao incremento
dos seus conceptos retributivos de 2022 na
contia correspondente & porcentaxe do in-
dice de prezos ao consumo (IPC) real do
ano 2021, sendo un 6,5%.

A sentenza indica claramente o camifio
a seguir as empresas do sector de axuda a
domicilio que continiian sen cumprir a obri-
gacion de incrementar os salarios das tra-
balladoras nun 6,5%. O artigo 6 do Conve-
nio Marco Estatal de Servizos de Atencion as
Persoas Dependentes e Desenvolvemento
da Promocion da Autonomia Persoal reflicte
claramente que os salarios “tefien caracter
de dereito minimo necesario con respecto a
regulacion que sobre eses mesmos asuntos
puidese conterse noutros convenios colecti-
vos de ambito mais reducido”, como € o |l
Convenio colectivo de axuda a domicilio de
Galicia.

UGT solicitou & Audiencia condena por
temeridade e o tribunal considerou que,
efectivamente, a pobreza argumental des-
pregada pola patronal é demostrativa de
que pretenden manter unha posicion de re-
sistencia inxustificada a aplicacion da nor-
mativa convencional no marco da negocia-
cion entre as partes dun novo convenio
colectivo e impén a cada patronal deman-

dada unha sancién de 1.000 euros, debendo
entre todas elas, solidariamente, atender os
honorarios dos letrados dos sindicatos de-
mandantes.

UGT-Servizos Publicos denunciamos a
cicateria das empresas adxudicatarias dos
servizos municipais de axuda a domicilio
que se negan a abonar a subida salarial
que garante o convenio colectivo do sector,
co agravante de que algunhas pertencen a
fondos de investimento cuxo fin € mera-
mente especulativo.

A falta de control por parte da Xunta
e dos concellos sobre as empresas
adxudicatarias dos servizos tamén
contribtie a precariedade

UGT-Servizos Publicos non imos con-
sentir que determinadas empresas e grupos
empresariais contintien precarizando as con-
diciéns laborais do sector esencial da axuda
a domicilio, ante a pasividade da Xunta e de
moitos concellos, que adxudican esta pres-
tacion as ofertas mais baixas e que non se
preocupan de esixir a calidade dos coidados,
mecanismos de axuda, servizos profesio-
nais, como fisioterapia e outros, polos que
son puntuados e resultan adxudicatarios dos
servizos.

Un exemplo desta falta de control das
entidades locais € que na maioria dos estu-
dos econdmicos dos propios concellos e
nas ofertas econémicas das empresas o
prezo Km establecido para calcular os gas-

tos do servizo é de 0,19€/Km, mentres que
as traballadoras abdnanselles 0,18€, sen ter
en conta que o prezo dos combustibles
desde que se asinou o Il convenio Gallego
subiu mais dun 100%.

As traballadoras déixanse parte do seu
soldo en gastos de combustible e mante-
mento dos seus vehiculos. Xa é hora de
que se organicen os servizos xeografica-
mente para evitar grandes desprazamen-
tos e de que as empresas, tal e como figura
no convenio, se fagan cargo do total dos
gastos de desprazamento, sen ter que re-
correr a medios propios das traballadoras.
UGT Servizos Publicos esiximos que este
concepto sexa cuantificado e figure nos pre-
gos de condicions do servizo.

A organizacién do traballo no sector de
axuda no fogar debe garantir contratos a
tempo completo, a conciliacion da vida la-
boral e familiar e a seguridade e saude no
traballo, neste caso o domicilio das persoas
perceptoras da prestacion é o lugar de tra-
ballo das traballadoras.

Polo tanto, persistir no incumprimento
do incremento salarial do 6,5% que esta-
blece o Convenio galego por parte dalgun-
has empresas e o bloqueo da negociacién
dun novo convenio que dignifique o traballo
esencial de axuda no fogar levara ao conflito
que sera responsabilidade das empresas e
da inhibicion da Xunta e dos concellos que
financian a xestion privada do servizo de
axuda no fogar e deben tutelar estes servi-
Z0s.

CENTOS DE PERSOAS RECLAMAN UNHA SANIDADE DIGNA E PUBLICA PARA

O ORIENTE OURENSAN

Redaccion.- Centos de persoas
mobilizaronse este xoves en Valdeo-
rras, convocados pola Xunta de per-
soal do distrito sanitario de Valdeo-
rras, para reclamar unha sanidade
digna e publica para o oriente ou-
rensa.

Despois da mobilizaciéon do dia 28
de novembro pola falta de soluciéns
aos problemas estruturais do Hospital
comarcal de Valdeorras, con caren-
cias de médicos en todas as especia-
lidades, non se deu solucioén aos pro-
blemas, todo o contrario, ainda se
reduciron mais os recursos. Por
exemplo, medicina interna pasou de
10 a 5 especialistas e non se acadou

nin un so6
MIR para
este hos-
pital. Isto
provoca
que a dia
de hoxe a
necesi-
dade de
especialis-
tas ase-
cenda &
cifra de
20.

A isto sumasenlle as graves ca-
rencias en atenciéon primaria. Diante
desta situacién, a Xunta de persoal

convocou concentracions todos os
xoves dende o mes de abril as 12.00
horas. Pero, como o Sergas segue
sen dar respostas, dediciuse convo-
car a mobillizacién deste xoves.

Os DEREITOS LGTBI DEBEN CHEGAR A LEXISLACION LABORAL

UGT e CCOO asinan un acordo para afianzar os dereitos das persoas LGTBI e loitar de xeito conxunto contra a

sua discriminacion

Redaccion.- Os secretarios xe-
rais de UGT e CCOO, Pepe Alvarez
e Unai Sordo, presentaron en rolda
de prensa un acordo para a coordi-
naciéon e o traballo conxunto para a
eliminacién da discriminacion sufrida
polas persoas LGTBI.

Na sua intervencion, o secretario
xeral de UGT, Pepe Alvarez, subli-
fiou que cada dia presenciamos ata-
ques sistematicos dos dereitos das
persoas LGTBI que se materializan
en discursos de odio. E isto tamén
sucede no ambito laboral onde, se-
gundo un estudo do sindicato, un
42% das persoas LGTBI sufriron al-
gun tipo de violencia verbal no tra-
ballo e un 10% agresiéns fisicas,
mentres que o 75% das persoas
LGTBI cren que non tefien as mes-
mas oportunidades”.

Alvarez sinalou que “o rexeita-
mento esta presente e hai que con-
testar contundentemente aos ata-
ques cunha estratexia conxunta que
permita alcanzar unha igualdade real
e efectiva. Por iso, é fundamental ter
unha Lei estatal que garanta os de-
reitos das persoas LGTBI que inclua
tamén un marco normativo no am-
bito laboral, incluindo clausulas para
a igualdade e non discriminacion das
persoas LGTBI nos convenios colec-
tivos, que nos leven a centros de tra-
ballo inclusivos”.

“A pesar dos esforzos sindicais”,
destacou, “s6é o 30% dos convenios
tefien este tipo de clausulas e, na
metade dos casos, son s6 unha de-
claracion de intencions, de maneira
que queda moito por facer, por iso
ambas organizacions decidimos dar
un impulso coordinado a esta loita,
tanto no ambito social como no am-
bito laboral, cun acordo que permita
avanzar en unidade de accién, cons-
cientes da necesidade de frear os
discursos LGTBIfébicos e de avanzar
na igualdade de trato e non discrimi-
nacion”.

A negociacion colectiva é
unha ferramenta fundamental
para universalizar dereitos

Pola sua banda, o responsable
confederal da area LGTBI de UGT,
Tofio Abad, explicou que o acordo
pretende “impulsar politicas sindicais

para transformar esta realidade e im-
plantar medidas planificadas a tra-
vés da negociacion colectiva contra o
acoso, de reforzar o réxime discipli-
nario, de facer que o feito de discri-
minar sexa sancionable, de incorpo-
rar estas medidas ao texto dos
convenios e sensibilizar no seo das
empresas no respecto a diversi-
dade”.

Tofio Abad sublifiou que “estamos
nun momento histérico no que se vai
a aprobar unha lei trans e LGTBI que
deberia converterse nunha ferra-
menta fundamental para loitar contra
a discriminacién das persoas LGTBI
no emprego, con todo”, advertiu,
“agora mesmo, tal e como esta o
texto, sen establecer a obrigatorie-
dade das medidas, non o é.”

“Hai que contestar os ataques e
establecer unha estratexia conxunta
porque esta cuestion ten que ser
unha prioridade na negociacion. E,
ainda que sabemos que nos toca re-
alizalo nas negociacions, a lei ten
que servir para situar este problema
nun plano de importancia, favore-

cendo a planificacion de medidas e a
negociacion de protocolos que per-
mitan garantir o respecto aos derei-
tos humanos nas empresas”, finali-
Zou.

Todo o que sexa poiier recur-
sos publicos para paliar a
situacion actual é positivo

En canto ao plan de medidas an-
ticrise aprobado polo Goberno o sa-
bado, Pepe Alvarez sinalou que, “son
medidas positivas que van na boa di-
reccion, pero deberian ser dialoga-
das cos axentes sociais”.

“O recurso para rebaixar o IVE é
seguramente o mais rapido”, comen-
tou, “pero non o mais xusto porque o
IVE trata igual ao que ten moito que
ao que ten moi pouco. Ademais, o
bono ao transporte é interesante,
pero insuficiente para algunhas zo-
nas rurais onde non hai transporte
publico e queda a gran incognita da
subida dos impostos as eléctricas ou
se se vai a tomar algunha medida
que vaia mais ald”.

UGT DEMANDA UNHA POLITICA SOCIAL MAIS AMBICIOSA QUE REFORCE O
DETERIORADO ESTADO DE BENESTAR

Redaccioén.- Os datos da Enquisa de
Condiciéns de Vida de 2021 (que utiliza
datos de renda do ano precedente) mos-
tran un recorte da calidade de vida da po-
boacién, debido a que se rexistra un em-
peoramento dos indicadores de
desigualdade e pobreza no noso pais.

A enquisa lanza resultados preocu-
pantes, sobre todo se temos en conta
que, previsiblemente, non melloraran nas
proximas enquisas, xa que o intenso e
xeneralizado proceso de desvalorizacion
salarial e o impacto da guerra de Ucraina
(que non foi recollido porque se refire a
2020) intensificaran ainda mais as fractu-
ras sociais.

Se nos fixamos na distribucion dos in-
gresos, rexistranse retrocesos en materia
de igualdade, xa que o coeficiente de Gini
subiu 9 décimas respecto ao ano anterior,
alcanzando un valor de 33 puntos, un dos
rexistros mais elevados de toda a UE, o
que nos sitla & cabeza en materia de

desigualdade de rendas. Ademais, a dis-
tancia entre o 20% mais rico e o 20%
mais pobre (indicador s80/20) tamén em-
peorou, xa que a brecha entre ambos os
grupos sobe 4 décimas ata unha cociente
de 6,2. A suta vez, o ingreso medio por
persoa € de apenas 12.269 euros, un
0,2% menos que no ano precedente.

A pandemia ampliou os niveis de
desigualdade e pobreza

Tamén rexistra unha evolucion desfa-
vorable a porcentaxe de poboacién en
risco de pobreza ou exclusion social, (taxa
AROPE), cun 27,6% (8 décimas mais) en
situacion de vulnerabilidade en 2020, o
dato mais elevado nos ultimos 5 anos.
Este incremento explicase polo aumento
da poboacion que padece baixa intensi-
dade do emprego (pasando do 10 ao
11,6%) ou se atopa en risco de pobreza (é
dicir, con ingresos inferiores ao 60% da
mediana nacional), aumentando a taxa

neste caso do 21 ao 21,7%.

Con todo, tratase dun problema espe-
cialmente perentorio nalguns colectivos,
xa que ata un 58,6% das persoas des-
empregadas atopase en risco de pobreza
ou exclusion social; mentres que no caso
da poboacion inactiva alcanzase unha
porcentaxe do 40,3%.

Todo iso remarca a necesidade de se-
guir impulsando a creacion de emprego
de calidade, o que pasa tamén por prote-
xer o poder de compra dos salarios e
combater o problema de subemprego.
Igualmente, é necesario reforzar as poli-
ticas e medidas que compofien o deno-
minado escudo social implementado por
mor da pandemia, polo que UGT de-
manda unha politica social mais ambi-
ciosa, que reforce o deteriorado Estado de
Benestar mediante un aumento das con-
tias e a cobertura da rede de prestacions
e transferencias que protexen aos colec-
tivos mais vulnerables.

O ACORDO POR UNANIMIDADE SOBRE O FONDO DO AMIANTO E UNHA BOA
NOTICIA PARA SINDICATOS E ASOCIACIONS DE VITIMAS

Redaccioén.- O martes, 28 de xufio, o re-
latorio da proposicién de Lei de creacion dun
fondo de compensaciéon das vitimas do
amianto no Congreso dos Deputados apro-
bou por unanimidade de todos os grupos par-
lamentarios o contido das emendas ao texto
legal. O trémite continuara o 11 de xullo na reu-
niéon da Comision Parlamentaria de Traballo,
Inclusién, Seguridade Social e Migracions,
tras o cal pasara ao Senado para a sua apro-
bacion definitiva e posterior publicacion no
BOE.

Os principais elementos da actual confi-
guracion da futura Lei son:

» O Fondo depende organicamente do
Instituto Nacional da Seguridade Social.

» A Comisién de Seguimento do Fondo
esta adscrita ao Instituto Nacional de Seguri-
dade e Saude no Traballo, con participacion
de axentes sociais, asociacions de vitimas e
expertos.

» Dase cobertura a exposicions laborais,
ambientais e domésticas.

+ Ofinanciamento corre a conta dos Or-
zamentos Xerais do Estado, das indemniza-
cions xudiciais obtidas a partir da subrogacion
do dereito a litigar a favor do Fondo por parte

das persoas afectadas e
das sancidns a empresas
en activo por falta de medi-
das preventivas en casos
de exposicion a amianto.

 Desenvolvemento re-
gulamentario en tres me-
ses a partir da publicacion
da Lei.

A xuizo de UGT,
CCOO e a Federacion Estatal de Asociacions
de Vitimas do Amianto (FEDAVICA), é unha
boa noticia que se alcanzase un acordo de to-
dos os grupos parlamentarios ao redor dun
texto que, no substancial, respecta o espirito
da proposicion de Lei enviada polo Parla-
mento Vasco ao Congreso dos Deputados.
Con todo, as tres organizacions tamén advir-
ten de que quedan por desenvolver alguns
elementos de vital importancia para comple-
tar un instrumento realmente Util para as per-
soas afectadas por este cancerixeno. O pri-
meiro deles é o establecemento dunha
exencion de tributacién polas indemnizacions
previstas no Fondo, na lifia da articulada no
Real Decreto-Lei 9/1993, polo que se conce-
den axudas aos afectados polo Virus de In-
munodeficiencia Humana (VIH) como con-
secuencia de actuacions realizadas no
sistema sanitario publico. De non ser asi, as in-

demnizacions poderianse ver substancial-
mente reducidas ao ser incluidas no calculo
para o IRPF. Desde os grupos parlamentarios
trasladasenos que habia unha boa acollida
para esta proposta, pero que ainda non se
contaba coa do Ministerio de Facenda.

E o segundo elemento é a determina-
cién das contias das indemnizacions, cues-
tion que queda pendente do desenvolve-
mento regulamentario. A xuizo das tres
entidades, esta é a cuestion crave para
que o Fondo sexa realmente operativo para
as vitimas e convértase nunha alternativa
real a via xudicial. Por esta razon, UGT,
CCOO e FEDAVICA iniciaremos xestions
en breve co Ministerio de Inclusién, Segu-
ridade Social e Migracions para tentar ga-
rantir unhas contias dignas para as per-
soas afectadas.

FAN FALTA AXUDAS PUBLICAS PARA COMBATER A POBREZA INFORMATICA E
FAVORECER A FORMACION DIXITAL

Redaccién.- A pesar de vivir na era da
informatica, da intelixencia artificial e do Big
Data, ainda persiste no noso pais unha in-
soportable fenda dixital. Asi, segundo a En-
quisa de Condicions de Vida publicada polo
INE (con datos correspondentes ao ano
2021) ainda hai 1,22 milléns de fogares
sen acceso a un computador (un 6,5% do
total de fogares, 18,75 milléns). Isto supon
un incremento do 0,6% en comparacion
con 2020. A situacién en lugar de mellorar,
empeorou.

A carestia de medios informaticos &
maior nos fogares monoparentais (un
adulto con descendencia), alcanzado o
12% e cun incremento interanual de mais
do 4%. Cabe destacar tamén o elevado
numero de fogares dunha soa persoa (ha-
bitualmente persoas maiores) con tal pro-
blematica: un 7,6% en 2021 (+2% desde
2020). De feito, un 5,4% das persoas de 65
€ mais anos admiten que non poden ad-
quirir un computador.

Esta limitacion entorpece excesiva-
mente a inclusién social destes colectivos.

No puede permitirse disponer de un ordenador personal. INE, Encuesta

Sen un com- de condiciones de vida, 2021
putador é
case imposi- 2024 Incremento desde
2020

ble acceder
a servizos Total 85 06
basicos,
como a edu- Hogares de una persona 7.6 1.9
CaCIOn. ’e a 2 adultos sin nifios dependienties 55 07
formacion, a : :
banca dixital, Otros hogares sin nifios

5 5,0 0,3
a concerta- dependientes
cion de citas ——

i 1 adulte con 1 0 mas ninos 118 43
me Ica,s . e dependientes o =
unha infini-
dade de tra- 2 adulios con 1 6 mas nifios

. L 2 54 0.1
mites publi- dependientes
COos que se —-
xestionan Oiros hogares con ninos as 23

. dependienies i i
eminente-
mente en
lina.

UGT esixe as Administracions Publicas
que tomen nota desta situacion e pofianse
a traballar. E hora de volver &s axudas pU-
blicas para a adquisicion de dispositivos di-
xitais para colectivos, acompafadas dos

bonos sociais para a conectividade e a ne-
cesaria formacion inicial. Sen a posta en
marcha destes tres vectores, planificados e
executados de forma paulatina, estaremos
a abocar a unha gran parte da cidadania ao
ostracismo social.

A IGUALDADE DE XENERO, IMPRESCINDIBLE PARA QUE AS EMPRESAS

SEXAN COMPETITIVAS

Redaccién.- Cristina Antofianzas des-
tacou os avances en igualdade que su-
puxeron os acordos froito do didlogo so-
cial pero advertiu que ainda queda moito
camifio por percorrer, durante a sua inter-
vencion nas xornadas desenvolvidas no
Senado, “Mais mulleres: reducindo bre-
chas”

A vicesecretaria xeral de UGT, Cris-
tina Antofianzas, puxo en valor os acor-
dos alcanzados no marco do didlogo so-
cial porque teran un impacto positivo
desde a perspectiva de xénero e contri-
buen a reducir a brecha salarial entre
homes e mulleres. Ademais, do desen-
volvemento regulamentario en materia
de plans de igualdade e en materia de
igualdade retributiva, hai que destacar a
regulacion dos ERTES que, a decembro
2021, afectaban ao 55,67% de mulleres,
o incremento do SMI, o Ingreso Minimo
Vital, o complemento de reducién de bre-
cha de xénero nas pensions, ou a re-
forma laboral, que facilita a estabilidade
do emprego e pon coto a temporalidade
inxustificada.

Antofianzas dixo que, a pesar de que
en 2021 experimentouse unha melloria
en materia de igualdade de xénero no

emprego, ainda queda un longo camifo,
pois persisten brechas de xénero moi im-
portantes (na taxa de paro, no emprego a
tempo parcial, mantense a segregacion
ocupacional e increméntase a brecha en
inactividade por labores do fogar e por
coidado de familiares). Doutra banda, An-
tofhanzas destacou que “os datos de vio-
lencia de xénero seguen sendo arrepian-
tes” e persiste 0 acoso sexual e por razon
de sexo, “un fendémeno do que sé vemos
o pico do iceberg”.

Avanzar en la igualdad nas
empresas e na sociedade

Para impulsar a igualdade nas em-
presas, UGT considera imprescindible,
entre outras cousas: impulsar a negocia-
cion colectiva con medidas e plans de
igualdade; reforzar e garantir os recursos
de vixilancia, control e sancion da Autori-
dade Laboral para o cumprimento efectivo
do principio de igualdade no ambito labo-
ral; e combater a violencia machista adop-
tando protocolos de acoso sexual e acoso
por razén de sexo.

Asi mesmo, hai que seguir avan-
zando, mediante o Dialogo Social, en mo-

dificar os aspectos lesivos da reforma la-
boral de 2012; incrementar o SMI ata si-
tualo ao final da lexislatura no 60% da
media salarial; mellorar as politicas acti-
vas de emprego, en especial as dirixidas
a favorecer a permanencia de mulleres no
mercado laboral; adoptar medidas de ac-
cion positiva dirixidas a eliminar a discri-
minacion e a desigualdade no emprego e
na proteccion social; e impulsar politicas,
con perspectiva de xénero en todos os
ambitos, especialmente en materia de coi-
dados.

E preciso impulsar unha reforma edu-
cativa que integre a educacion na igual-
dade e no respecto a diversidade e adop-
tar medidas para lograr a representacion
paritaria en todos os érganos de repre-
sentacion de calquera ambito da socie-
dade espafola. Outras medidas serian:
garantir un financiamento necesario e o
estrito cumprimento das medidas acorda-
das no Pacto de Estado contra a violencia
de xénero e dos compromisos adquiridos
coa firma do Convenio de Istambul; e ace-
lerar o proceso de ratificacion do Conve-
nio 189 da OIT sobre traballo digno das
traballadoras do fogar e o Convenio 190
da OIT sobre a eliminacién da violencia e
0 acoso no mundo do traballo.

SINDICATOS E PATRONAIS DE EUROPA NEGOCIARAN UNHA DIRECTIVA

SOBRE TELETRABALLO E DEREITO A DESCONEXION

Redaccion.- A Confederacion Europea
de Sindicatos (CES), BusinessEurope, SGI
Europe e SMEunited asinaron esta semana
un programa de traballo 2022-2024 que in-
clie a negociacion dun acordo xuridica-
mente vinculante sobre “Teletraballo e de-
reito a desconexion”.

Un acordo que, a xuizo da CES, é am-
bicioso nos seus obxectivos e aborda des-
afios importantes para os traballadores e os
empregadores na actualidade e que pon de
relevo o papel fundamental do dialogo so-
cial para facer mercados laborais mais pro-
dutivos, competitivos e resilientes, mais se
cabe, en tempos de crises.

UGT destaca que se trata dunha firma
moi importante que contén accions comuns
en seis areas:

* Teletraballo e dereito & desconexion.
Coa revision e actualizacion do acordo au-
ténomo sobre teletraballo de 2002 para ser
presentado para a sua adopcion como un
acordo xuridicamente vinculante que se im-
plementara a través dunha directiva. Algo
que supon un compromiso dos interlocuto-
res sociais como actores crave na configu-
raciéon do funcionamento dos futuros mer-
cados laborais. Ademais, é a primeira vez
desde 2010 que un acordo deste tipo im-
plementarase en forma de directiva.

* Transicion Verde. Un marco de ac-

ciéns para ga-
rantir unha
transicion
xusta, acom-
pafnada dun fi-
nanciamento e
investimento
publico ade-
cuados que vai
contribuir a
creacion de
postos de tra-
ballo de cali-
dade e axudar
a empresas e
traballadores a
adaptarse ao
cambio.

» Emprego xuvenil. Coa realizacion dun
seminario e comunicado conxunto para dar
seguimento ao marco de accions para o
emprego xuvenil e revisar boas practicas,
desafios e ferramentas para facilitar o em-
prego xuvenil.

» Confidencialidade e vixilancia no tra-
ballo. A través dun seminario comun e di-
rectrices sobre tecnoloxias de control e vi-
xilancia no lugar de traballo para debater as
tendencias actuais e a sua relevancia para
os interlocutores sociais e a negociacion co-
lectiva en todos os niveis relevantes en
toda Europa.

* Mellorar a adaptacion das habilida-
des e competencias en Europa: un semi-
nario seguido dun proxecto de investigacion
conxunto sobre o acceso efectivo & forma-
cioén, a participacion dos interlocutores so-
ciais na intelixencia estratéxica sobre as
necesidades de competencias e sobre o
problema dos desaxustes e a escaseza de
competencias.

 Fortalecemento das capacitacions:
Proxecto conxunto para avaliar a eficacia
dos proxectos de desenvolvemento de ca-
pacidades e identificar os obstaculos para
a implementacién dos acordos marco au-
ténomos dos interlocutores sociais exis-
tentes.

UGT LAMENTA AS MORTES OCORRIDAS NO INTENTO DE CRUZAR O VALO DE

MELILLA

Redaccién.- Desde a Union Xeral de
Traballadoras e Traballadores lamentamos
as mortes ocorridas no intento de cruzar o
valo, asi como das decenas de persoas
que resultaron feridas como consecuencia
diso, entre elas, membros das Forzas e
Corpos de Seguridade do Estado no exer-
cicio do seu labor.

E preciso sinalar que as duas Cidades
Auténomas en cuestion, unicamente, son
obxecto de atencion cando xorden nos me-
dios de comunicacion feitos como os acae-
cidos, sendo frecuentemente esquecidas
en todo o demais. Con todo, o ocorrido
debe levar a reflexion de que a politica de
externalizacion do control fronteirizo, espe-
cialmente con determinados paises, ten
consecuencias como as que estamos a vi-
vir nas ultimas horas. As redes de tratantes
e traficantes non entenden de acordos, xa
sexan ou non escritos, e reaccionan con in-
usual rapidez para seguir obtendo benefi-

cios.

Desde UGT sabe-
mos que non hai solu-
ciéns sinxelas a situa-
cions complexas. Con
todo, cando os acordos
de externalizacion dei-
xan mortos, feridos e
violencia, como segue
pasando con outros
terceiros paises paga-
dos para conter a mi-
gracion, € mais que evidente que algo non
esta ben. Ademais, debemos engadir a du-
bidosa ou inexistente calidade democra-
tica dalguns destes paises.

Por iso, reiteramos que somos cons-
cientes da complexidade desta situacion,
pero a nosa organizacion non pode man-
terse calada e impasible ante unha situa-
cion tan dramatica. De feito, preguntamo-

nos se agora, ademais de pasar a lifia ver-
mella e afacernos as mortes no Mediterra-
neo, tamén nos temos que afacer as mor-
tes ao pé do valo. Desde logo, desde a
Union Xeral de Traballadoras e Traballado-
res non o imos a facer e traballaremos para
que se poida atopar unha solucién a unha
problematica que non s6 afecta ao ser hu-
mano, senén que nos fai peores como so-
ciedade.

